
Ұлытау облысының аумағында жануарларды асырау қағидаларын бекіту туралы

Ұлытау облыстық мәслихатының 2024 жылғы 16 қазандағы № 20/182 шешімі. Ұлытау 
облысының Әділет департаментінде 2024 жылғы 22 қазанда № 151-20 болып тіркелді
      Қазақстан Республикасының "Қазақстан Республикасындағы жергілікті мемлекеттік
басқару және өзін-өзі басқару туралы" Заңының 6-бабының , Қазақстан 2-2-тармағына
Республикасының "Ветеринария туралы" , Қазақстан Республикасының "Заңына
Жануарларға жауапкершілікпен қарау туралы"  сәйкес Ұлытау облыстық Заңына
мәслихаты ШЕШІМ ҚАБЫЛДАДЫ:
      1. Ұлытау облысының аумағында жануарларды асырау қағидалары осы шешімнің 

сәйкес бекітілсін.қосымшасына 
      2. Осы шешім оның алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.
      Ұлытау облыстық мәслихатының төрағасы Б. Шингисов

 

Ұлытау облыстық
мәслихатының
2024 жылғы 16

қазандағы
№ 20/182

шешіміне қосымша

Ұлытау облысының аумағында жануарларды асырау қағидалары

1 тарау. Жалпы ережелер

      1. Осы Ұлытау облысының аумағында жануарларды асырау қағидалары (бұдан әрі –
Қағидалар) "Қазақстан Республикасындағы жергілікті мемлекеттік басқару және 
өзін-өзі басқару туралы" Қазақстан Республикасы Заңының 6-бабының  2-2-тармағына
және "Жануарларға қарау қағидаларын бекіту туралы" Қазақстан Республикасы Ауыл 
шаруашылығы министрінің 2014 жылғы 30 желтоқсандағы № 16-02/701  (бұйрығына
Нормативтік құқықтық актілерді мемлекеттік тіркеу тізілімінде № 10183 болып 
тіркелген) сәйкес әзірленді және Ұлытау облысының аумағында жануарларды асырау 
тәртібін айқындайды.
      2. Осы Қағидадар меншік нысанына қарамастан, жануарларды асырайтын жеке 
және заңды тұлғаларға қолданылады.
      3. Осы Қағидаларда келесі ұғымдар пайдаланылады:
      1) асыл тұқымды жануар – Қазақстан Республикасының асыл тұқымды мал 
шаруашылығы туралы заңнамасында белгіленген тәртіппен республикалық палатада 
тіркелген, тұқымның өнімділік бағыты мен деңгейіне сай келетін таза тұқымды жануар;



      2) ауыл шаруашылығы жануарлары – адам өсiретiн, ауыл шаруашылығы өндiрiсiне 
тiкелей қатысы бар малдардың, құстардың, балықтардың және бал араларының барлық 
түрi;
      3) ауыл шаруашылығы жануарларын бірдейлендіру – дерекқорға ауыл 
шаруашылығы жануары туралы мәліметтерді енгізе отырып және ветеринариялық 
паспорт бере отырып, бірдейлендіруді жүргізуге арналған бұйымдарды (құралдарды) 
пайдалану, таңбалау арқылы жануарларға жеке нөмір беруді қамтитын жануарларды 
есепке алу рәсімі;
      4) ветеринариялық (ветеринариялық-санитариялық) қағидалар – мемлекеттік 
ветеринариялық-санитариялық бақылау объектілеріне қойылатын ветеринариялық (
ветеринариялық-санитариялық, зоогигиеналық) талаптарды белгілейтін, сондай-ақ 
ветеринариялық нормативтердің негізінде ветеринариялық іс-шараларды жүргізу 
тәртібін айқындайтын, жеке және заңды тұлғалардың орындауы үшін міндетті болып 
табылатын нормативтік құқықтық акт;
      5) ветеринариялық паспорт - электрондық құжат түрінде берілетін, уәкілетті орган 
белгілеген нысандағы құжат, онда: жануарларды есепке алу мақсатында жануардың 
иесі, түрі, жынысы, түсі, жасы (тyған күні), жеке нөмірі көрсетіледі;
      6) ветеринариялық іс-шаралар - жануарлар ауруларының профилактикасын, оларды 
емдеуді немесе диагностикасын қоса алғанда, олардың пайда болуын, таралуын 
болғызбауға немесе оларды жоюға; жануарлар мен адамның денсаулығына қауіп 
төндіретін аса қауіпті аурулар жұқтырған жануарларды залалсыздандыруға (
зарарсыздандыруға), алып қоюға және жоюға; жануарлардың өнімділігін арттыруға; 
жануарлар мен адамның денсаулығын жұқпалы, оның ішінде жануарлар мен адамға 
ортақ аурулардан қорғау мақсатында, ауыл шаруашылығы жануарларын 
бірдейлендіруді қоса алғанда, жануарлардан алынатын өнімдер мен шикізаттың, 
жемшөп және жемшөп қоспаларының қауіпсіздігін қамтамасыз етуге бағытталған 
эпизоотияға қарсы, ветеринариялық-санитариялық рәсімдер кешені;
      7) дезинсекция - жәндіктер мен басқа да буынаяқтыларды жою жөніндегі 
іс-шаралар кешені;
      8) дезинфекция – инфекциялық және паразиттік аурулардың қоздырғыштарын жою 
жөніндегі шаралар кешені;
      9) дератизация – кеміргіштерді жою жөніндегі іс-шаралар кешені;
      10) жабайы жануарлар - табиғи тіршілік ету ортасы жабайы табиғат болып 
табылатын, сонымен қатар еріксіз немесе жартылай бостандықта мекендейтін 
жануарлар;
      11) жануарлар – фаунаға жататын биологиялық объектілер: ауыл шаруашылығы 
және үй, жабайы жануарлар;
      12) үй жануарлары - иттер, мысықтар және ұзақ тарихи кезең бойы дәстүрлі түрде 
адам көмегімен өсірілетін және бағылатын, сонымен қатар адамның эстетикалық 



мұқтажын қанағаттандыру үшін жасанды жолмен өсіріп шығарған және жабайы 
популяциясы жоқ өмірге қабілетті, жеке морфологиялық белгілері ұқсас өзгешеліктері 
бар және ұзақ уақыт бойы табиғи ареалда өмір сүретін жануарлардың түрлері мен 
тұқымдары.

2 тарау. Жануарларды асырау тәртібі

      4. Асыл тұқымды жануарларды қоса алғанда, ауыл шаруашылығы, үй және жабайы 
жануарларын өсірумен, асыраумен, бағумен, көбейтумен айналысатын жеке және 
заңды тұлғалар, келесіні қамтамасыз ету қажет:
      1) Қазақстан Республикасының Ауыл шаруашылығы министрінің 2015 жылғы 30 
қаңтардағы № 7-1/68 бұйрығымен (Нормативтік құқықтық актілерді мемлекеттік тіркеу
тізілімінде № 11127 болып тіркелген) бекітілген Ауыл шаруашылығы жануарларын 
бірдейлендіру  сәйкес ауыл шаруашылығы, үй жануарлары мен асыл қағидаларына
тұқымды малдарды уақытылы бірдейлендіруді;
      2) ветеринариялық-санитариялық қауіпсіздікті қамтамасыз ету үшін ауыл 
шаруашылығы маңызы бар және үй жануарларын уақытылы диагностикалаудан және 
вакцинациялаудан өткізуді;
      3) жануардың түріне, жасына және физиологиясына сәйкес саулығы, ауқаттылығы 
жөніндегі күтімді және оларды пайдалануды;
      4) жануарлар және адамдар ортасының қауіпсіздігін, сонымен қатар мүліктің 
жануарлардан зиян келтіруінен;
      5) жануарларда керексіз тұқымның пайда болуын болдырмау бойынша уақытша 
оқшаулау және биостерилизациялау жолдары арқылы шаралар қолдануы;
      6) көлік жолында жануарлармен өткен кезде жол қозғалысының қауіпсіздігін сақтау
және оның жолдан өтіп бара жатқандағы тәртібін тікелей қадағалау арқылы жолдан 
өткен кезде жол қозғалысы қауіпсіздігін сақтауы;
      7) санитариялық - гигиеналық нормалардың және Қазақстан Республикасы Ауыл 
шаруашылығы министрінің 2015 жылғы 29 маусымдағы № 7-1/587 бұйрығымен (
Нормативтік құқықтық актілерді мемлекеттік тіркеу тізілімінде № 11940 болып 
тіркелген) бекітілген Ветеринариялық (ветеринариялық-санитариялық)  қағидалардың
талаптарын сақтауды қамтамасыз етуі.
      5. Жеке және заңды тұлғалар ауыл шаруашылығы, үй, жабайы және асыл тұқымды 
жануарларды ұстау кезінде келесіні қамтамасыз етеді:
      1) жайлы орналасқан орындарды, ылғалды-температуралық режимді, табиғи 
жарықты, вентиляцияны;
      2) құқық қорғау органдары арнайы дайындалған жануарларды (иттерді) қызметте 
шұғыл пайдаланған уақытта және оларды оқу-үйрету іс-шараларында пайдаланған 
уақытта, тұмылдырықта болуын және қысқа тізгінде ұсталуын;



      3) оларды биологиялық, түр-тұқымдық және жеке ерекшеліктеріне сәйкес келетін 
және олардың тамаққа, суға, ұйқыға, қозғалысқа, өзіне ұқсас жануарлармен 
қатынастарға, табиғи белсенділік пен басқа да қажеттіліктерге табиғи мұқтажын 
қанағаттандыратын жағдай жасалуын;
      4) оқшауланған қора-жайда, қоршалған аумақта бос қойып немесе байлаулы ұстап 
бағуды. Күзетуге арналған жануарларды (иттерді) "абайлаңыз қабаған ит" деген 
ескерту жазуы бар, жабдықталған қора-жайларда немесе байлауда ұсталуын;
      5) "Тұрғын үй қатынастары туралы" Қазақстан Республикасының  сәйкес, өз заңына
тұрғын алаңында бірнеше отбасы қоныстанған тұрғын жайларында (пәтерде тұратын 
барлық тұрғындардан жазбаша келісімдерімен).
      6. Жәндіктермен, сондай-ақ кеміргіштермен күресу мақсатында жануарлар асырау 
орындарын Қазақстан Республикасы Ауыл шаруашылығы министрінің 2014 жылғы 27 
қарашадағы № 7-1/619 бұйрығымен (Нормативтік құқықтық актілерді мемлекеттік 
тіркеу тізілімінде № 10028 болып тіркелген) бекітілген Дезинфекция, дезинсекция, 
дератизация жүргізу  сәйкес дезинфекциялық, дезинсекциялық және қағидаларына
дератизациялық препараттармен өңдеу қажет.
      7. Жануарларды асырау қызметі процесінде пайда болатын биологиялық қалдықтар 
Қазақстан Республикасы Ауыл шаруашылығы министрінің 2015 жылғы 6 сәуірдегі № 
16-07/307 бұйрығымен (Нормативтік құқықтық актілерді мемлекеттік тіркеу тізілімінде
№ 11003 болып тіркелген) бекітілген Биологиялық қалдықтарды кәдеге жарату, жою 

 сәйкес жойылуға жатады.қағидаларына
      8. Жануарлардың сирек кездесетін және құрып кету қаупі төнген түрлерін және 
құрып кету қаупі төнген жабайы фауна мен флора түрлерімен халықаралық сауда 
туралы конвенцияның қолданылу аясына кіретін жануарлардың түрлерін еріксіз және 
жартылай ерікті жағдайларда ұстау, өсіру Қазақстан Республикасы 
Премьер-Министрінің орынбасары – Қазақстан Республикасы Ауыл шаруашылығы 
министрінің 2017 жылғы 25 тамыздағы № 354 бұйрығымен бекітілген Жануарлардың 
сирек кездесетін және құрып кету қаупі төнген түрлерін және құрып кету қаупі төнген 
жабайы фауна мен флора түрлерімен халықаралық сауда туралы конвенцияның 
қолданылу аясына кіретін жануарлардың түрлерін еріксіз және жартылай ерікті 
жағдайларда ұстау, өсіру  (Нормативтік құқықтық актілерді мемлекеттік қағидаларына
тіркеу тізілімінде № 15772 болып тіркелген) сәйкес жұзеге асырылады.
      9. Адамдардың сүйемелдеуінсіз жүрген жануарлар қараусыз жануарлар болып 
есептеледі және иесі анықталғанға дейін уақытша ұстау үшін қоражайларға айдауға 
жатады. Ұсталған қараусыз жануарларды ұстау, иелеріне қайтару тәртібі, сондай-ақ 
иелерінің жауапкершілігі Қазақстан Республикасының Азаматтық кодексінің 246-

 сәйкес айқындалады.бабына
      10. Жануарлардың саулығы мен адамның денсаулығына аса қауiп төндiретiн 
жануарларды мiндеттi түрде алып қою және жою "Ветеринария саласындағы 



нормативтік құқықтық актілерді бекіту туралы" Қазақстан Республикасы Ауыл 
шаруашылығы министрінің 2014 жылғы 30 қазандағы № 7-1/559 бұйрығымен 
бекітілген Жануарлардың және адамның денсаулығына қауiп төндiретiн жануарлар, 
жануарлардан алынатын өнiмдер мен шикiзатты мiндеттi түрде алып қою және жою не 
оларды алып қоймай мiндеттi түрде залалсыздандыру (зарарсыздандыру) және өңдеу 

 (Нормативтік құқықтық актілерді мемлекеттік тіркеу тізілімінде № 9891 қағидаларына
болып тіркелген) сәйкес жүзеге асырылады.
      11. Жануарларды асыру кезінде:
      1) жануарларға қатыгездікпен қарауға;
      2) жануарларды қоғамдық шомылатын орындарда, тоғандарда, субұрқақтарда, су 
айдындарында және жалпыға ортақ пайдаланылатын су айдындарында, 
орталықтандырылмаған сумен жабдықтау көзінен жиырма метрден жақын радиуста 
жануарларды суаруға жол берілмейді.
      Су объектiлерiн мал суару үшiн пайдалануға санитарлық қорғау аймақтарынан тыс 
жерде және суат алаңдары мен су объектiлерiнiң ластануы мен қоқыстануын 
болғызбайтын басқа да құрылғылар болған жағдайда ортақ су пайдалану тәртiбiмен 
жол берiледi;
      3) су қорғау аймақтарының шегінде мал жаюға, жануарларды шомылдыруға және 
санитариялық өңдеуге;
      4) жануарлардың елді мекендер шегінде, сондай-ақ автомобиль және теміржол 
жолдарына бөлінген жолақта қараусыз мал жайылатын орындардан тыс жерлерде 
болуына;
      5) қоршаған ортаның ластануына жол берілмейді.

3. Қорытынды ережелер

      12. Осы Қағидаларды бұзған үшін кінәлі адамдар Қазақстан Республикасының 
қолданыстағы заңнамасына сәйкес жауаптылықта болады.

© 2012. Қазақстан Республикасы Әділет министрлігінің «Қазақстан Республикасының Заңнама және 
құқықтық ақпарат институты» ШЖҚ РМК


